O‘simlik urug‘laridan applikatsiya

7 O‘simlik urug‘i — yangi hayot ibtidosi. Har bir kichik donda
—— tabiatning ulkan qudrati yashiringan. Urug‘lardan bizga oziqa,

go‘zallik va naf keltiradigan o‘simliklar o‘sib chigadi. Urug‘lar nafaqgat
foydali, balki ijod uchun ajoyib material ham bo‘la oladi.

Bugun darsda biz urug‘lardan applikatsiya yasaymiz. Siz don-dunlarni
shakli va rangi bo‘yicha tanlashni, ular ustida tartib bilan ishlashni va go‘zal
tasvir yaratishni o‘rganasiz. Bunday ijodiy ish digqat, aniglik va tasavvurni
rivojlantiradi, shuningdek, tabiatga nisbatan ehtiyotkorona munosabatda
bo‘lishga o‘rgatadi.

Biror kompozitsiya haqgida o‘ylab, unga mos tabiiy
materiallar to‘plang, so‘ng uni tayyorlashga kirishing.

Keyingi darslar uchun bizga kuzgi chiroyli
barglar kerak bo‘ladi. Shuning uchun ularni oldindan
tayyorlab qo‘ying. Hovli yoki istirohat bog‘idan turli
shakl, olcham va rangdagi barglar to‘plang. Quritish
uchun ularni kitob sahifalari orasiga solib qo‘ying.




